
Lýsingar
Freistir: Tekstlýsingar Størri lýsingar Lýsingartorgið Heilsanir
Mánadagsblaðið Mán.kl. 10 Frí.    kl. 15 Frí.    kl. 12 Frí.    kl. 12   

mánadag­fríggjadag klokkan 1330

Í orðaskiftinum á tingi nú um 
dagarnar frættist okkurt áhugavert 
á umhvørvisøkinum. Tingfólk tyktust 
ógvuliga samd um, at Føroyar eiga at verða 
undangonguland á umhvørvisøkinum – og tá 
var tað, at John Johannessen, løgtingsmaður 
Javnaðarfloksins, sum skeyt upp, at ein 
elektriskur bussur verður settur í koyringina 
til og frá flogvøllinum í Vágum.

Hann helt, at hetta var eitt ítøkiligt uppskot, 
sum kann seta Føroyar á heimskortið sum 
undangonguland á umhvørvisøkinum 
– og serliga gott hjá okkum at vísa á í 
sambandi við altjóða veðurlagsráðstevnuna í 
Keypmannahavn seinni í ár.

John Johannessen mælir til, at keyptur 
verður ein el-bussur til flogrutuna, og helt 
hann hetta vera sera gott, nú so nógv verður 
tosað um at branda Føroyar. Hann vísti á, at 
hetta er nakað, fólk leggja til merkis – serliga 
fremmandafólk, sum í hópatali koyra við hesi 
bussleið.

Tøkniliga menningin í bilaídnaðinum er stór 
– ikki minst, tá roynt verður at troyta aðrar 
orkukeldur, enn oljuna. Fleiri bilar eru komnir 
á marknaðin – og um korta tíð fer uttan iva 
at bera til at keypa bilar, sum bara koyra við 
el-orku, og sum tí als einki CO2 útlát hava.

John Johannessen vísti sum vera man á, at 
tiltakið við einum el-bussi hevði víst umheimi-
num, at vit veruliga meina nakað við tað, 
tá vit tosa um at verja umhvørvi. Hesum var 
landsstýrismaðurin í umhvørvismálum, Johan 
Dahl, samdur við honum í – og hann helt, at 
talan var um eitt gott og áhugvert uppskot.

Hvussu leikur fer, fáa vit so at síggja. Av 
stórum týdningi er tað kortini at fáa at vita, 
hvussu stór ein slík íløga í ein el-buss er.

Løgtingið hevur annars lækkað avgjald 
umhvørvisvinarligar bilar, sum nú verða 
mettir eftir, hvussu nógv teir dálka. Tá 
talan verður um el-bilar, so fer tað eisini 
at merkjast í landskassanum: El-bilar hava 
einki CO2 útlát – og teir keypa einki bensin 
og onga olju, so har missir landskassin eisini 
stórar inntøkur.

- Skeri eg teg her, missi eg teg har, kunnu vit 
siga. Men kortini eru el-bilar ein sera góð 
íløga í umhvørvið.

At vitan og útbúgving er 
vegurin fram og at útbúgv­
ingartilboðini eru so mong 
og fjølbroytt sum møguligt, 
verður vanliga nevnt sum 
ein av grundleggjandi treyt­
unum fyri samfelagsmenn­
ingini. Somuleiðis hevur tú 
ta fatan, at breið semja er 
um hetta, men eftir at hava 
sæð Dag og viku mána­
kvøldið, eri eg stórliga farin 
at ivast í, um hetta – sum so 
nógv annað – ikki bara er 
tómt tos.

Har gingu løgtingsmenn 
kropp á kroppi fyri at for­
telja, hvussu skilagott og 
»rætt« tað hevði verið, um 
allar tær maritimu útbúgv­
ingarnar blivu savnaðar 
saman á einum stað, heldur 
enn at okkurt er í Havn, 
Vestmanna og okkurt í Klaks­
vík. Høvuðsargumentið var, 
at Klaksvík er fiskivinnu­
høvuðstaður, og at tað tí er 
»náttúrligt«, at maritimu 
útbúgvingarnar skulu vera 
har.

Víðari verður – enntá í 
fullum álvara – tosað um, at 
virksemið hjá Vinnuháskúl­
anum í Havn við 210 næm­
ingum, sum nú eina ferð 
hevur heimstað í Havn, skal 
flytast til Klaksvíkar og 

leggjast undir Klaksvíkar 
Sjómansskúla við 40 
næmingum. Sigast má, at 
hetta veruliga er framtaks­
hugur og nýhugsan við lít, 
sum okkara kosnu nú borð­
reiða við. Sum ikki eina 
ferð, er undirliggjandi 
tankin, at nú er aftur eitt 
høvi at fáa okkurt úr Havn­
ini, sum trívist væl her.

Skrúvað høvdið av
At Vinnuháskúlin er í Havn, 
skyldast ikki nakra politiska 
avgerð. Tvørturímóti hevur 
hesin skúli vaksið seg stóran 
í Havn, tí hann hevur ligið á 
rætta staðnum, er dúgliga 
eftirspurdur, góður og væl 
rikin. Tað er ikki politikar­
unum fyri at takka, at Vinnu­
háskúlin hevur staðið seg væl 
og hevur meiri enn fimm 
ferðir fleiri næmingar enn 
tann lítli Klaksvíkar Sjómans­
skúli, hvørs tilvera í stóran 
skyldast politiskan vælvilja.

Nei, enn eina ferð hava 
landspolitikararnir skrúvað 
høvdið av og sett sær fyri, at 
nú skal nakað, sum virkar, 
verða sundurlagað. Hóast 
veruleikin er, at Føroyar í 
heimshøpi eru ein lítil útjað­
ari, ið støðugt missir fólk til 
restina av verðini, standa 
løgtingsmenn oman á hvørj­
um øðrum fyri at bera fram á 
torg sínar tómligu tankar um, 
hvussu vit í lítlu Føroyum 
skulu hóreiggja okkum sum 
tann stóri heimur.

Kring allan vesturheimin 

gongst illa at manna maritimu 
útbúgvingarnar við so frægt 
av næmingum, at útbúgving­
arnar kunnu gjøgnumførast, 
og hóast maritima økið er 
ímyndin av føroyska sam­
felagnum, smæðast løgtings­
menn ikki við at fara við tí, 
sum var tað ein kastibløka. 
Heldur enn at stimbra og 
menna, vilja teir flyta hesar 
útbúgvingar í ein krók í landi­
num, sum 80 prosent av 
øllum føroyingum fata sum 
ein útjaðara.

Við viknandi argumenti­
num, at Klaksvíkin er fiski­
vinnuhøvuðsstaður, verður 
enn eina ferð roynt at taka 
nakað av fótum, sum virkar, 
heldur enn at hugsa sam­
felagsfremjandi tankar og 
finna fram nýggjar útbúgv­
ingar, ið kunnu geva okkara 
ungu enn fleiri møguleikar 
og kanska sleppa teimum 
undan at skula noyðast 
burtur í onnur lond at út­
búgva seg. Tað, sum brúk er 
fyri, er at hugsa nýtt, men 
tað fata okkara landspolitik­
arar slett ikki, men vilja 
heldur brúka sína orku uppá 
at flyta okkurt, sum er 
frammanundan.

Løgtingið fyrst
Álvaratos, hevur Føroya 
løgting – og fyri tað eisini 
Mentamálaráðið – ikki 
okkurt frægari at brúka sínar 
pengar og sína tíð til, enn at 
spæla hasard við nøkrum, ið 
hevur fest røtur og prógvað 

sítt virði, har sum tað er? 
Einasti av spurdu 
løgtingsmonnunum, sum tað 
glógvaði í, var Magni Laksá­
foss, ið helt, at neyðugt var 
at gera tað, ið er best fyri 
næmingarnar, heldur enn 
bert at hugsa um 
økismenning.

Tað tykist, sum halda 
løgtingsmenn seg sita oman 
á einum bólgnandi penga­
kassa, sum teir bera seg at. 
Teir ómaka sær ikki so frægt 
sum at hugsa um, at allar 
gjørdar íløgur á Vinnuhá­
skúlanum mugu gerast 
umaftur, skal hann tvangs­
flytast til Klaksvíkar. Við 
júst síni plasering í Havn – 
hevur skúlin góða atgongd 
til bestu lærarakreftir og í 
núverandi líki er frægasta 
tilboð, vit hava at bjóða 
teimum úr øllum landinum, 
ið ynskja sær eina maritima 
útbúgving.

So leingi, okkara fólka­
valdu landspolitikarar ikki 
megna at hugsa um annað, 
enn hvussu alt vælvirkandi 
virksemi í Tórshavnar komm­
unu kann avlagast og fyri­
beinast, áttu teir heldur at 
flutt okkurt, ið slett ikki 
virkar, til Klaksvíkar. Besta 
og mest sjálvsagda byrjanin 
vildi verið at flutt løgtingið 
norður. Tað hevði so verið 
eitt seriøsari boð enn tað, 
løgtingsmenninir nú kappast 
um at koma fram við!

Flytið bara løgtingið til Klaksvíkar

borgarstjóri í 
Tórshavnar kommunu

HEðIN 
MortENSEN

Landsfelag Pensjónista 
mótmælir staðiliga:
At mótroknað verður í við­
bótini frá fyrstu krónu við 
25% (ætlanin vendir sosialt 
skeivt og gevur ongan hug at 
arbeiða)

At mótroknað verður í 
grundarupphæddini við aðrari 
inntøku enn arbeiðsinntøku

At pensjónsaldurin verður 
hækkaður við lóg

 

Landsfelagið tekur undir við: 
At øll ­ í framtíðini ­ skulu 
gjalda pening til eginpensjón.

At grundarupphæddin 
verður skattskyldug

At fólk skulu hava rætt til 
at arbeiða so longi orka og 
hugur er til tess (beinast má 
fyri allari aldursdiskrimina­
tión og uppsagnaraldurin 
strikast)

Landsfelagið mælir til:
At gift ikki framhaldandi 

verða diskriminerað í pen­
sjónshøpi – gift skulu hava 
somu pensjón sum støk.

At pensjónistar ikki fram­
haldandi verða noyddir at 
liva undir fátækramarkinum. 
(Í 2008 lá nettofólkapen­
sjónin og samhaldsfasti, hjá 
giftum fólkapensjónistum 
3.504 kr. undir OECD 
fátækra-markinum). 

Útgjaldið úr Samhaldsfasta 
má tí uttan himpr hækkast.

Pensjónsspariuppskotið hjá 
fíggjarmálaráðnum eigur at 
verða tikið aftur. ­ Uppskotið 
leggur upp til, at fólkapen­
sjónirnar í 2010 skulu skerj­
ast við 25 mió. kr. Verður 
pensjónsspariuppskotið framt 
í verki, fær hetta ómetaliga 
óhepnar fíggjarligar­ og 
sosialar fylgjur fyri lágløntar 
fátækar pensjónistar.

Ólavsøkupakkin 2009


